
	క.	
లేటిం దాఁచుకొనవొ ము, న్నీట న్నడయాడలేదొ నిను ద్విజరాజం

చేటికిఁ బలుకన్ గోకా, ఖేటకపాటవకిరాటకేసరివి శశీ.



	 







	శా.	
సాయంసంధ్యకు రా వొకప్పు డది నష్టంబైన మధ్యాహ్నసం

ధ్యాయోగం బొకయింత లేడెకద ప్రాతస్సంధ్యకున్ సింధువున్

డాయంబోయి మునింగి బైటఁ గనుపట్టంగాన మేమీ తమీ

శాయీష న్నియమంబు లేదు ద్విజరాజత్వంబు నీకర్హమే.



	 







	గీ.	
కామికళ్యాణహరుఁడు చక్రద్విజాప, హరుఁడు గురుతల్పగుఁడు సురాహారకర్త

మధుహితానుగుఁడని నిన్ను మనుజు లాడి, కొనరె పంచమహాపాతకుఁడవు చంద్.



	 







	శా.	
గాటంపుం జనుదోయి నాభికుహరీక మ్రోరువుల్ నీకయో

పాటీరాగమొ సంకజాకరమొ రంభాకేళి కాంతారమో

తాటంకి న్యభిరామగాత్రములపై ఢాటీసమాటీకముల్

పాటింపందగవౌనె మందపవనా పాటల్యటజ్జీవనా.



	 







	ఉత్సాహ.	
కోకనద మృగీలలామ కోటికాసమీరమా

ఱేకు మడఁచనిమ్ము కలువఱేనిభాసమీరమా

నీకుఁ గొమ్మయంగమింతే నిత్యవాస మీరమా

మాకు విన్నవించ నేల మలయగిరి సమీరమా.



	 







	గీ.	
అనుచు రతిభోగములఁ దృప్తిగనక తనశ, రీరమంతట రోసి పరిత్యజించి

కాశిరాజను ఋషికిఁ జక్కగ జనించి, పెక్కువర్షంబు లయ్యింటఁ బెరుగుచుండి.



	 







	ఉ.	
చక్కఁదనంబు రోసి పనిచక్కటికిం జని కంజనేత్ర యా

రిక్కలరాయనిం దలధరించిన వేల్పుగుఱించి నిష్ఠ పెం

పెక్కఁ దపంపుచేయ యమహేతి మదాప్తసురేశ్వరాశ్వినుల్

చొక్కి నిజాంశజప్రమద సుమ్మనిరంత భవాంతరాప్తికిన్.



	 







	మ.	
ఒకకాలంబు జలానిలాశనముచే నొండొక్కకాలంబు దా

నొకపాదాంబురుహంబు నిల్కడలతో నొక్కొక్కకాలంబు పం

చకృశాన్వంతరభాగసంస్థితులతోఁ జంద్రాననామౌళి మౌ

క్తిక మత్యుగ్రతపంబు చేసె జనతాకీర్తుల్ ప్రవర్తిల్లఁగన్.



	 







	సీ.	
రేరాచగేదంగిరేకు క్రొవ్వెదతోడ వెట్టకన్ జేగురుబొట్టుతోడ

రవణంపుటెమ్ము ముత్తెపుకంటసరితోడ మెడకప్పుకస్తూరి బెడఁగుతోడ

తియ్యవిల్ దొర బూది తెలిగందపొడితోడ గాడ్పుఁదిండి పసిండికడెముతోడ

పులితోలు చిఱుతపప్పళి పచ్చడముతోడ మొనపున్కడాకాలి మువ్వతోడ

		 ఈ పేజీలో చివరి మార్పు 27 ఫిబ్రవరి 2022న 22:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

